
GOUVENE CUOMO ANONSE NOUVOTE NAN SEVIS MTA

Sobwe Pral Fé Lokal Pandan Lannwit

Jou ki te vandredi nan aswe, Gouvéneé Andrew M. Cuomo te enfome Nouyoke sou dénye eta rezo
transpo rejyonal MTA annapre siklon ki te pote gwo néj ak fredi nan rejyon an.

“Siklon lan ka fini, men tanperati pral tonbe pandan lanwit, epi glas ka fome rapid epi ka difisil pou we,”
te deklare Gouvené Cuomo. “Mwen mande prese prese pou tout Nouyoke pran plis prekosyon le y ap
monte oubyen desann nan tren ak otobis, ak |& y ap mache sou platfom estasyon, pasrel ak eskalye yo.”

Pou nou ka pemet ekip netwayaj retire nej ak glas nan lakou deyo kote sobwe yo estasyone, wagon
sobwe pral estasyone yon |0t fwa anko sou vwa esprés tinel souteren yo. Konsa, tout sobwe pral fe lokal
pandan lannwit. Travayé pral kontinye retire nej nan lakou sobwe pandan tout wikenn lan pou pemet
sevis espres reprann net.

Tout pwojé travay sou vwa sobwe wikenn yo anile, alesepsyon travay kap fet pou rekonstwi Tib
Montague la apre Sipé Ouragan Sandy, ak reyabilitasyon estasyon Middletown Road ak Castle Hill
Avenue sou Liy 6 nan Bronx lan.

New York City Transit te retire enpe nan nej ak glas nan préske tout estasyon sobway, epi apepré 1000
anpwaye kontinye ap retire nej ak glas nan eskalye ak platfom. New York City Transit pral opere 6
machin pou retire glas pandan tout nwit lan pou retire nej ak glas sou vwa deyo yo.

Metro-North Railroad ak Long Island Rail Road pral opere nan le ndbmal jou ki samdi 4 janvye a, ak yon
esepsyon: Metro-North pa pral opere tren ki make nan oré tren yo kom Shoppers’ Specials. LIRR pral

kenbe saldatant yo louvri pandan tout wikenn lan pou pwoteje kliyan kont fredi ak van.

Set pon MTA ak de tinél rete ouvri pou sikilasyon, ak ekip Pon ak Tinel kap travay san rete pou garanti pa
gen okenn glas kap fome oubyen kap fonn.

Tout kliyan MTA dwe verifye de fwa denye nouvel sou stati sévis yo anvan yo soti demen, pou sa yo dwe
ale sou mta.info, pou swiv nouvel y ap bay, epi enskri pou resevwa alét sévis MTA |é y anrejistre nan
mymtaalerts.com

